
 

 

 

 

 

 
 

Republika e Kosovës 
Republika Kosova – Republic of Kosovo  

  

Komuna e Prishtinës 
 Opština Priština –Municipality of Prishtina      

                

             
                   

 

Bazuar në nenin 12, paragrafi 12.2, pika d e Ligjit nr. 03/L – 40, për vetëqeverisje lokale, nenit 
20 paragrafi 1 të Ligjit për arsimin parauniversitar në Republikën e Kosovës nr. 04/L–032, 
nenit 5, pika d) të Ligjit për arsimin në komunat e Republikës së Kosovës nr. 03/L-068 dhe  
nenit 14 të Rregullores (QRK) nr.19/2024 për procedurat e përzgjedhjes dhe emërimit të 
drejtorëve dhe zëvendësdrejtorëve, mësimdhënësve, bashkëpunëtorëve profesional, 
asistentëve, Instruktorëve dhe Sekretarëve në Institucionet Publike Edukativo-Arsimore dhe 
Aftësuese (IEAA) të Arsimit Parauniversitar, nenit 34, paragrafi 34.1, pika d) e  Statutit  të 
Komunës së Prishtinës, 01. nr. 110-391,  dt. 25.2.2010, Kuvendi i Kryeqytetit, në mbledhjen e 
mbajtur më __/__/____ merr këtë: 

 

V E N D I M  
PËR CAKTIMIN E KOMISIONEVE PËR REKRUTIM TË DREJTORËVE DHE 
ZËVENDËSDREJTORËVE TË INSTITUCIONEVE EDUKATIVO-ARSIMORE 

DHE AFTËSUESE NË KRYEQYETIN E REPUBLIKËS SË KOSOVËS 
 
 

1. Miratohet Vendimi për caktimin e komisioneve për rekrutim tё drejtorёve dhe 
zёvendёsdrejtёrёve të institucioneve edukativo-arsimore dhe aftёsuese nё Kryeqytetin e 
Republikёs sё Kosovёs nё tё gjitha nivelet e arsimit parauniversitar. 

 

 
2.  Anëtarë të komisioneve pёrzgjedhёse, sipas pikës 1 të këtij vendimi janë: 

 
2.1. Komisioni përzgjedhës për drejtorë dhe zëvendësdrejtorë për nivelin e arsimit  
          parashkollor (IP): 

 

1. Ardiana Ismaili, zyrtare nga DKA, kryesuese; 
2. Bekë Mulaj, drejtor i institucionit arsimor, anëtar; 
3. .............. Pёrfaqёsues nga MASHTI. 

 

2.2.    Komisioni përzgjedhës për drejtorë dhe zëvendësdrejtorë për nivelin fillor dhe të mesëm 
të ulët (SHFMU): 

 

1. Ardiana Ismaili, zyrtare nga DKA, kryesuese; 
2. Bekë Mulaj drejtor i institucionit arsimor, anëtar; 
3. ................Përfaqësues nga MASHTI. 

 

2.3.      Komisioni përzgjedhës për drejtorë dhe zëvendësdrejtorë të shkollave 
profesionale/IAAP-ve (SHML): 

 

1. Ardiana Ismaili, zyrtare nga DKA, kryesuese; 
2. Bekë Mulaj, drejtor i institucionit arsimor, anëtar; 
3. Përfaqësues nga MASHTI.  



 

 

 

 
3.   Komisionet përzgjedhëse të cekura sipas pikës 2 këtij vendimi, janë ad hoc dhe mandati i   

  tyre përfundon me nxjerrjen e vendimit përfundimtar për përzgjedhjen e kandidatit/ëve  
  në pozitën/at e kërkuara me konkurs. 

 
4.   Detyrë e komisionit është përzgjedhja e drejtorëve dhe zëvendësdrejtorëve në përputhje  

  me Rregulloren (QRK) nr.19/2024 për procedurat e përzgjedhjes dhe emërimit të  
  drejtorëve dhe zëvendësdrejtorëve, mësimdhënësve, bashkëpunëtorëve profesional,  
  asistentëve, Instruktorëve dhe Sekretarëve në Institucionet Publike Edukativo-Arsimore  
  dhe Aftësuese (IEAA) të Arsimit Parauniversitar. 

   
5.   Për zbatimin e këtij vendimi do të kujdeset Kryetari i Kryeqytetit dhe Drejtoria e Arsimit. 

 
6.   Ky vendim hyn në fuqi 30 ditë pas regjistrimit në Zyrën e protokollit të Ministrisë së   

  Administrimit të Pushtetit Lokal si dhe 7 (shtatë) ditë pas publikimit në gjuhët zyrtare në  
  ueb-faqen e Komunës. 

 

 
 
 

 
 

         
           KUVENDI I KRYEQYTETIT                                                       KRYESUESI I KUVENDIT 

                                                                                                                         Fehmi Kupina 
                                                                                                      
 







Të nderuar, përfaqësues të Asamblesë Komunale, 
 
Ju njoftojmë se Drejtoria e Arsimit kërkon mbështetjen tuaj për miratimin e pikës së rendit të 
ditës që ka të bëjë me bartjen e pozitave të lira nga niveli i arsimit të mesëm të lartë në nivelin 
parafillor dhe fillor mesëm të ulët. 
 
Për informimin tuaj të drejtë,  Drejtoria e Arsimit e ka të përcaktuar numrin e normave të stafit 
arsimor për secilin nivel të arsimit parauniversitar. Aktualisht, bazuar në vlerësimin e gjendjes 
faktike, konstatojmë se kemi tejkalim të normave të lejuara në nivelet parafillor dhe fillor. 
 
Sipas Ligjit për ndarjet buxhetore për vitin 2024, konkretisht paragrafit 2 të nenit 12, theksohet 
se: “Numri i të punësuarve dhe shuma përkatëse buxhetore për kategorinë e shpenzimeve për 
paga dhe shtesa nëpër nënprograme mund të përshtaten me vendim të Ministrit, me arsyetim 
përkatës nga Organizata Buxhetore (OB), duke përjashtuar kufizimet e përcaktuara. Në rastin e 
OB-ve të nivelit lokal, nevojitet paraprakisht edhe vendimi i Kuvendit Komunal.” 
 
Andaj, për të mundësuar bartjen e normave të stafit arsimor nga niveli i arsimit të mesëm të 
lartë në nivelet parafillor dhe fillor, kërkohet mbështetja dhe miratimi juaj. 
 
Aktualisht, në nivelin e arsimit të mesëm të lartë kemi 53 norma të lira, ndërsa në nivelet 
parafillor dhe fillor vlerësojmë se kemi nevojë për bartjen e rreth 45 normave. 
Në bazë të analizës së normave për nivelin parafillor propozojmë 18 norma, ndërsa për 
nivelin fillor dhe mesëm të ulët 27 norma.  
 
Rritja dhe tejkalimi i nevojave për staf në nivelin parafillor është si rrejllojë e rritjes së 
kapaciteteve për fëmijë dhe edukatore, si rezultat i ndërtimit të institucionit të ri parashkollor 
“Xixëllonja” si dhe ndërtimit të aneksit të kopshtit “Ardhmënia”. 
 
Ndërtimi i institucionit “Xixëllonja” ka mundësuar pranimin e 120 fëmijëve të rinj, gjë që ka 
ndikuar në rritjen e nevojës për staf edukativ. Po ashtu, ndërtimi i aneksit të kopshtit 
“Ardhmënia” ka rritur kapacitetin edhe për 50 fëmijë të tjerë. Për më tepër, për vitin edukativ 
2025–2026 planifikohet hapja e çerdhes së re në lagjen “Dardania”, e cila gjithashtu do të kërkojë 
staf shtesë dhe norma të reja. 
 
Drejtoria e Arsimit ka adresuar kërkesat për rritje të normave në Ministrinë e Arsimit, e cila në 
bazë të informatave i ka përfshirë ato në Grantin Specifik për Arsim, por deri më tani nuk ka 
pasur reflektim në rritjen e normave tona. 
 
Duke besuar në mirëkuptimin dhe përkrahjen tuaj, ju falënderojmë paraprakisht për 
bashkëpunimin, në të mirë të proceseve arsimore. 
 
 









PROPOZIM 
Në bazë të dispozitave të nenit 12, nenit 17, shkronja b), nenit 40, paragrafi 40.2, shkronja l), të  
Ligjit nr. 03/L – 040, për vetëqeverisje lokale, nenit 10, paragrafi 2 dhe nenit 17 të  Ligjit 04/L-174 
për Planifikim Hapësinor, Udhëzimit Administrativ MMPH-Nr. 01/18 Për elementet dhe 
kërkesat themelore për hartimin, zbatimin dhe monitorimin e Planeve Rregulluese të 
Hollësishme dhe Udhëzimit Administrativ MMPH- Nr.08/2017 Për Normat teknike të 
planifikimit hapësinor dhe të  nenit 15, paragrafi  15.1. shkronja b), nenit 33, paragrafi 33.2, 
shkronja b) dhe nenit 34 paragrafi 34.1 shkronja d) Statutit tё Komunës sё Prishtinës, 01. nr. 110-
391 dt. 28.03.2010, Kuvendi i Kryeqytetit, në mbledhjen e mbajtur më                   2025, merr këtë 
 
 

VENDIM 

për ndërrim të destinimit nga banim individual në institucion arsimor privat 

                                                  
                                                  Neni 1 
                   Lloji i dokumentit të planifikimit hapësinor 
 

Miratohet Vendimi për  ndërrim të destinimit nga banim individual ne institucion 
arsimor privat në kuadër të Planit Rregullues “Mati 3”, Prishtinë. 

 
                                                                       Neni 2 

Qëllimi i hartimit  
 

2.1.Nevojat e vazhdueshme për edukim bashkëkohor në fushën e digjitalizimit kërkojnë 
hapësira të dedikuara për institucione arsimore private të cilat ofrojnë shërbime 
edukative cilësore në këtë fushë. 

 
2.2 Parcelat e Zonës Kadastrale me nr.: 144-7, ZK Matiçan. 

                                                                   
                                                                       Neni 3 
                                                              Kufiri i territorit 

 
Parcela për të cilën bëhet fjalë për ndërrim të destinimit nga banim individual në 
institucion arsimor privat ka sipërfaqe prej S= 6.000,00 m2. 

 

                                                                       Neni 4 
                                                        Parametrat e zhvillimit 

 

4.1. Indeksi i Sipërfaqes së Ndërtuar (ISN) = 0.8 
 
4.2. Indeksi i Shfrytëzimit të Parcelës Kadastrale për Zhvillim (ISHPKZh) = 0.4 
 

 

Republika e Kosovës 
Republika Kosova – Republic of Kosovo  

  
Komuna e Prishtinës 

 Opština Priština –Municipality of Prishtina      
 

                 
                   



4.3. Indeksi i Shfrytëzimit të Parcelës Kadastrale për Zhvillim Nëntokë (ISHPKZhN) = 
0.6 
 
4.4. Indeksi i Gjelbërimit (IGj) = 0.4 
 
4.5. Etazhiteti = B + P + 2 
 
4.6. Vend parkimet: Në përputhshmëri me UDHËZIMIN ADMINISTRATIV MMPH-
NR.08 2017 MBI NORMAT TEKNIKE TË PLANIFIKIMIT HAPSINOR 
 
4.7. Distancat: 0.5 H nga kufiri i parcelës, 0.25 H nga kufiri i parcelës pa hapje primare. 
 
4.8. Kushti i veçantë: Sipërfaqja e parcelës e cila shtrihet në rrugët e planifikuara 
kalkulohen në sipërfaqe ndërtimore me koeficientin e lartcekur dhe e gjithë kjo sipërfaqe 
kalon në pronësi të komunës me marrëveshje me Drejtorinë e Pronës.  
 
Shtegu i këmbësorëve që shtrihet brenda kësaj parcele zhvendoset në kufirin 
jugperëndimor, kalkulohet në sipërfaqe ndërtimore me koeficientin e lartcekur dhe e 
gjithë kjo sipërfaqe kalon në pronësi të komunës me marrëveshje me Drejtorinë e Pronës.  

 
       Neni 5 

Subjekti përgjegjës për hartim 

 

Bartës i ndërrimit të destinimit të parcelës në fjalë është Drejtoria e Planifikimit e  
Komunës së Prishtinës.  

 
Neni 6 

Mjetet dhe mekanizmat e nevojshëm për hartim 

 

Mjetet për hartimin e dokumentit të planifikimit hapësinor, janë të siguruara nga buxheti 
i Kryeqytetit të Republikës së Kosovës, Prishtinës. 

                                                                       Neni 7 
Hyrja ne fuqi 

 
Ky Vendim hyn ne fuqi 30 ditë pas regjistrimit ne Zyrën e protokollit të Ministrisë së 
Administrimit të Pushtetit Lokal, si dhe shtatë (7) ditë pas publikimit në gjuhet zyrtare 
në  ueb-faqen e Komunës. 
 

 
KUVENDI I KRYEQYTETIT                                                       KRYESUESI I KUVENDIT                                                                                                         
                                                                                                                      Fehmi Kupina 
                                                                                                               
 
 
 
 



A R S Y E T I M 
 

PËR DEFINIMIN E KUFIRIT MES BLLOKUT A6 dhe A7 TË PLANIT RREGULLUES 
“PRISHTINA E RE – ZONA QENDËR” 

 
Hyrje 
 
Duke u bazuar në nenin 17, pika 1 e Ligjit për planifikim hapësinor, nr. 04/L-174, dhe duke u 

bazuar në kërkesën e pronarit të tokës nr.04-070/01-50042/25 të datës 10/04/2025,  me qëllim të 

vizionit për një “Prishtinë Digjitale”, Komuna e Prishtinës e sheh të domosdoshme mbështetjen e 

arsimit në këtë fushë duke përfshirë edhe arsimin privat. 

Inicimi i tillë është bërë bazuar në dokumentin e planifikimit hapësinor, Planin zhvillimor komunal 

të Komunës në fuqi, Planit rregullues në fjalë dhe Udhëzimit administrativ të MMPH-së, nr. 

08/2017, për normat teknike të planifikimit hapësinor (neni 11, paragrafi 1, nën paragrafi 1.2 dhe 

nën paragrafi 1.6. të Ligjit). 

 
 
Fushëveprimi 
 
Ndërrimi i destinimit të parcelës kadastrale 144-7 ZK Matiçan, do të precizoj destinimin e zonës 

së lartcekur dhe kushtet ndërtimore sipas ligjit për Planifikim Hapësinor 04/L-174, Udhëzimi 

Administrativ MMPH-Nr. 01/18 Për elementet dhe kërkesat themelore për hartimin, zbatimin dhe 

monitorimin e Planeve Rregulluese të Hollësishme dhe Udhëzimit Administrativ MMPH- 

Nr.08/2017 Për Normat teknike të planifikimit hapësinor dhe ligjeve të tjera në fuqi.  

 
 

Qëllimi 
 
Sipas Planit Rregullues aktual “Mati 3”, parcela në fjalë është e distinuar për banim individual. 

Nisur nga ndryshimet e mëdha në fushën e arsimit, përgjithësisht të fokusuara kah arsimi digjital, 

kërkesa e palës për një ndryshim të tillë është në përputhëshmëri me vizionin e kryeqytetit për një 

zhvillim të qëndrueshëm.  

 

 



 
 

Fig. 1: Lokacioni i parcelës në Geoportal 



PROPOZIM 

Në bazë të nenit 12, paragrafi 12.2, pika d, nenit 17, pika b të Ligjit për vetëqeverisje lokale të 

Kosovës, nr. 03/L-040, nenit 5, paragrafi 1, nen paragrafi 1.2.1, nenit 6, paragrafi 1.2, nen paragrafi 

1.2.1, nenit 10, paragrafi 2, nen paragrafi 2.1, nenit 11 dhe 15 të Ligjit nr. 04/L-174 për planifikim 

hapësinor, nenit 4, paragrafi 3, nen paragrafi 3.1, nenit 7, paragrafi 2 dhe nenit 8 paragrafi 3 i 

Udhëzimit administrativ nr. 05/2014 për përgjegjësitë e autoriteteve të planifikimit hapësinor si 

dhe parimet dhe procedurat për pjesëmarrjen e publikut në planifikim hapësinor, Udhëzimit 

Administrativ MMPH nr. 11/2015 mbi elementet dhe kërkesat themelore për hartimin, zbatimin 

dhe monitorimin e Planit Zhvillimor Komunal, Udhëzimit Administrativ MMPH nr. 08/2017 për 

normat teknike të planifikimit hapësinor dhe të nenit 33, paragrafi 33.2, shkronja b)  nenit 34, 

paragrafi 34.1, pika d e Statutit të Komunës së Prishtinës, 01. nr. 110-391, dt. 25.02.2010, Kuvendi 

i Kryeqytetit, në mbledhjen e mbajtur më ____, merr këtë  

 

 

 V E N D I M 
PËR LËNIE NË SHQYRTIM PUBLIK TË PROJEKTDOKUMENTIT REVIDIMI I  

PLANIT RREGULLUES TË HOLLËSISHËM “ MATI 1” BLLOKU “A-11” NË 
PRISHTINË 

 
Neni 1 

Lloji i dokumentit të planifikimit hapësinor 
 

1.1. Miratohet lënia në shqyrtim publik të projektdokumentit  Revidimit i Planit Rregullues të 

Hollësishëm “Mati 1” blloku “A11”.  

 

1.2. Projektdokumenti nga pika 1 e këtij vendimi, përbëhet nga pjesa tekstuale dhe hartografike, 

të cilat janë pjesë përbërëse të këtij vendimi. 

 

Neni 2  
Konsultimet publike 

 
2.1. Projektdokumenti, i cekur  në nenin 1 të këtij vendimi u lihet në dispozicion për shqyrtim 

publik qytetarëve, agjencive, departamenteve dhe organeve tjera për shqyrtim  dhe 

komente në afat prej 15 ditësh. 

2.2. Organizimin e diskutimit publik të projektdokumentit, do ta bëjë Drejtoria e Planifikimit. 

2.3. Pas përfundimit të kohëzgjatjes së shqyrtimit publik, projektdokumenti së bashku me një 

përmbledhje të shkurtër të komenteve të bëra gjatë diskutimit publik – raportin , do t’i 
dorëzohen Kuvendit të Kryeqytetit për shqyrtim dhe miratim përfundimtar. 

 

 

 

 

 

Republika e Kosovës 

Republika Kosova - Republic Of Kosovo 

Komuna e Prishtinës 

Opstina Pristina - Municipality Of Prishtina 

                

             
                   



 
 

Neni 3 
Subjekti përgjegjës 

 
3.1.   Për zbatimin e këtij vendimi do të kujdeset Drejtoria e Planifikimit. 

3.2.   Organet tjera përkatëse kompetente do t’i kryejnë veprimet procedurale për zbatim të këtij     

   projektdokumenti nga përgjegjësitë e tyre të parapara. 

 

 

Neni 4 
Kufiri i territorit 

 
Revidimi i Planit Rregullues të Hollësishëm për Matin 1 është hartuar për Bllokun A11 i cili 

shtrihet në kuadër të këtij Plani.  

 

                                                                       Neni 5 
                                                             Afati i vlefshmërisë  
Revidimi i Planit Rregullues të Hollësishëm “Mati 1” për bllokun “A-11” në Prishtinë mbulon 

një periudhë kohore tetë (8) vjeçare. 

 

 

Neni 6 
Hyrja në fuqi 

 

Ky Vendim hyn në fuqi 30 (tridhjetë) ditë pas regjistrimit ne Zyrën e protokollit të Ministrisë së 

Administrimit të Pushtetit Lokal, si dhe 7 (shtatë) ditë pas publikimit në gjuhët zyrtare në ueb-

faqen e Komunës. 

 
 

 
 

 

 

KUVENDI I KRYEQYTETIT                                                         KRYESUES I KUVENDIT 
                                                                                                                         Fehmi Kupina 

                                                                                                                          
 
 
 
 

 
 
 
 
 
 
 



 

 

 
 

Republika e Kosovës 
Republika Kosova – Republic of Kosovo  

  

Komuna e Prishtinës 
 Opština Priština –Municipality of Prishtina      

                

             

                   

 

PROPOZIM 
Në bazë të nenit 12, paragrafi 12.2, pika d), nenit 40, paragrafi 40.2, pika c) të Ligjit për Vetëqeverisje 

Lokale, nr. 03/L-040, nenit 27 të Ligjit për Menaxhimin e Financave Publike dhe Përgjegjësitë, nr. 03/L-

048,  nenit 33, paragrafi 33.1, pika c dhe nenit 34, paragrafi 34.1, pika d të Statutit të Komunës së 

Prishtinës, nr. 01-110-391, të dt. 25.02.2010, Kuvendi i Kryeqytetit, në mbledhjen e mbajtur më    .2025, 

merr këtë:  

 

 V E N D I M 
PËR    

      BARTJEN E MJETEVE NGA VITI 2024 NË VITIN 2025 
 

1.    MIRATOHET Vendimi për bartjen e mjeteve nga të hyrat vetanake, nga viti 2024 në vitin   

2025. 

 
2. Sipas pikës 1 të këtij Vendimi, bëhet bartja e të hyrave vetjake nga vitit 2024 në vitin 2025, në vlerë 

prej 28,645,606.06, respektivisht:  

 

2.1. Bartja e mjeteve të pashpenzuara nga viti 2024, në vlerë prej 28,645,606.06 €. 

 
3.  Mjetet e bartura nga viti 2024 në vitin 2025 do të destinohen në kategoritë për:  

 

3.1.  Mallra dhe shërbime – 130........................................................................................    

2,739,305.06 €; 
3.2.  Investime kapitale – 300 .........................................................................................  

25,906,301.00 €;                                      
                

          Gjithsej:  28,645,606.06 €. 
 
        3.1.  Mallra dhe shërbime – vlera totale sipas nënprogrameve  2,739,305.06 €. 
 

             3.1.1     Infrastruktura publike – Prishtinë – 18166 në vlerë prej 1,859,305.06 €, 
3.1.2 Shërbimet e shëndetësisë primare – 73350 në vlerë prej 180,000.00 €, 
3.1.3 Arsimi parashkollor – 92310 në vlerë prej 700,000.00 €. 

 
        3.2.  Investimet kapitale – vlera totale sipas nënprogrameve 25,906,301.00 €. 

 
3.2.1.   Administrata -  16306  në vlerë prej   898,155.15 €; 
3.2.2.   Shërbimet publike – 18039 në vlerë prej   891,767.00 €; 
3.2.3.   Investimet kapitale dhe menaxhimi i kontratave – 18040 në vlerë prej   17,554,330.85 €; 
3.2.4.   Infrastruktura publike – 18166 në vlerë prej  520,000.00 €; 
3.2.5.   Menaxhimi i katastrofave natyrore – 18450 në vlerë prej  84,966.00 €; 
3.2.6.   Bujqësi – 47006 në vlerë prej   500,000.00 €; 

3.2.7.   Shërbimet e shëndetësisë primare – 73350 në vlerë prej   219,918.00 €; 
3.2.8.   Shërbimet sociale – 75526 në vlerë prej   580,000.00 €; 
 

 

 



 

 

3.2.9.   Shërbimet kulturore – 85006 në vlerë prej   2,009,328.00 €; 
3.2.10. Sporti dhe rekreacioni – 85086 në vlerë prej   476,992.00 €; 
3.2.11. Arsimi parashkollor – 92310 në vlerë prej   189,474.98 €; 
3.2.12. Arsimi fillor, i mesëm i ulët – 93150 në vlerë prej  1,492,560.18 €; 
3.2.13. Arsimi i mesëm i lartë – 94350 në vlerë prej   488,898.84 €. 

 

 

4. Pjesë përbërëse e këtij vendimi është pjesa tabelare shtesë. 

 

5. Për zbatimin e këtij vendimi do të kujdeset Kryetari i Kryeqytetit dhe Drejtoria e Financave. 

 
6. Ky vendim hyn në fuqi 30 (tridhjetë) ditë pas regjistrimit në Zyrën e protokollit të Ministrisë së 

Administrimit të Pushtetit Lokal, si dhe 7 (shtatë) ditë pas publikimit në gjuhë zyrtare në ueb-faqen e 

Komunës. 

 
 
 

 
          KUVENDI I KRYEQYTETIT                                                          KRYESUES I KUVENDIT 

                                                                                                   Fehmi Kupina                                                                                 
                                                                                                     

 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
A r s y e t i m 

 

Mbështetur në Ligjin e Menaxhimit të Financave Publike dhe Përgjegjësive dhe Ligjin mbi 

Buxhetin, organizatat buxhetore realizojnë të drejtën për bartjen e mjeteve si bilance të kontraktuara 

në vijueshmëri për realizim të projekteve kapitale. 

 

Dedikimi i këtyre mjeteve sipas kategorive do të jetë: 

 

- Kategoria e mallrave dhe e shërbimeve, totali për bartje nga viti 2024 në vitin 2025 është në 

vlerë prej 2,739,305.06 €. Duke u bazuar në nenin 6, paragrafët 3 dhe 4 te Ligjit mbi Ndarjet 

Buxhetore, të hyrat vetanake komunale nga arsimi dhe nga bashkëpagesat e kujdesit primar 

shëndetësor, ku të hyrat e tilla autorizohen dhe shfrytëzohen nga komuna vetëm për qëllime të 

arsimit, që është në vlerë prej 700,000.00 €, respektivisht vetëm për qëllimet e kujdesit primar 

shëndetësor, që është në vlerë prej 180,000.00 €, kategoria e mallrave dhe shërbimeve për arsim dhe 

shëndetësi është në vlerë prej 880,000.00 €, ndërsa shuma prej 1,859,305.06 € orientohet në 

programin e infrastrukturës publike – Prishtinë 18166 për shpenzime të ndryshme, për mbulimin e 

humbjeve në transportin privat të qytetarëve, si dhe në mirëmbajtjen dhe pastrimet e rrugëve dhe 

trotuareve, ndriçimeve, si dhe mbulimin e mjeteve të marra nga thesari për përmbarim nga Kategoria 

e mallrave dhe shërbimeve. 

 

 

- Kategoria e investimeve kapitale, janë obligime të mbetura ndaj kontratave të hapura, 

obligime të hapura ndaj projekteve aktive, obligime në vlerë prej  25,906,301.00 €.  
 

Të bashkëngjitura janë në forma tabelare. 

 

 

 



Komuna e Prishtinës - Bartja 2025
Mallrat dhe shërbimet Buxheti

1 18166 - INFRASTRUK.PUBLIKE-PRISHTINË 1,859,305.06       
2 73350 - SHËRBIMET E KUJDESIT PRIMAR SHËNDETËSOR PRISHTINË 180,000.00           
3 92310 - ARSIMI PARAFILLOR & ÇERDHE-PRISHTINË 700,000.00           

TOTALI - MALLRA DHE SHËRBIME 2,739,305.06       

Projektet kapitale Kodi pro. Buxheti

163060 - Administrata - Prishtinë
1  FURNIZIMI ME PAJISJE TË IT-SË PËR NEVOJAT E KOMUNËS SË PRISHTINËS 49653            150,000.00 
2 NDËRTIMI I ANEKSIT DHE RENOVIMI I  KOMUNËS SË PRISHTINËS 52542            500,898.95 
3 NDËRTIMI I OBJEKTIT TË ARKIVIT TË KOMUNËS 52539            247,256.20 

TOTALI - KAPITALET 898,155.15          

18039 - Shërbimet publike
1 NDËRTIMI I PARQEVE DHE HAPËSIRAVE TË REJA PUBLIKE REKREATIVE 52484          221,375.00 

2 Ndërtimi i parkut në lagjen "Kalabria" faza III 54454          417,532.00 

3 Ndërtimi i parkut te parku memorial në lagjen "Bregu i Diellit" 54462          100,000.00 

4 Ndërtimi i sistemit të ujitjes në hapësira gjelbruese, hapja e puseve zona 1-Qendër- Sheshi "Nënë Tereza", Sheshi "Zahir Pajaziti", Bulevardi "Gjorgj Bush",  rr. "Luan Haradinaj"54465          127,312.00 

5 Ndërtimi i parkut me hapësira gjelbruese në Zonat 1 & Zona 2, parku në rr. "Dëshmorët e Kombit", rr. "Tirana", rr. "Bill Klinton", rr. "UÇK", rr. "Agim Ramadani", rr. "Rrustem Statovci",54466            25,548.00 

TOTALI - KAPITALET 891,767.00          

18040 - Investimet kapitale dhe menaxhimi i kontratave
1 Rrethrrotullimi Lakërishtë - Rrethrrotullimi Arbëri 43194            465,828.90 
2 VAZHDIMI I RRUGËS "B" 48038            531,648.80 
3 RIKONSTRUIMI DHE NDËRTIMI I RRUGËS  "ISA KASTRATI" 49746            339,567.69 
4 Ndërtimi i sheshit "Gjorgj Bush" (nga hoteli Grand deri te Katedralja) 49930            500,000.00 
5 RRUGA A - KOLEKTORI DHE RRUGA 51052         4,574,236.82 
6 NDËRTIMI I RRUGËS NË LAGJEN "RRUSTEMI", "QAFA", "REXHË CUBI" DHE "SHIJAKU" 51700            449,502.68 
7 NDËRTIMI I RRUGËS NË GRASHTICË 51708            128,769.52 
8 NDËRTIMI I RRUGËS "SHKËNDIJA" NÊ ZLLATAR 52256            502,331.97 
9 NDËRTIMI I URAVE NË PJESËN PERËNDIMORE TË UNAZËS QENDORE-LAK 52555         2,000,378.92 

10 NDËRTIMI I RRUGËS "ABEDIN DINO" - KOLOVICË 52559            920,635.90 
11 NDËRTIMI, RIKONSTRUIMI DHE SANIMI I DEFEKTEVE TË KANALIZIMEVE 52563            172,967.87 
12 NDËRTIMI I MBIKALIMIT TE STACIONI I TRENIT-ARBËRI 52567            418,647.16 
13 NDËRTIMI I RRUGËS BARILEVË - BARDHOSH-PRISHTINË 52569            190,715.95 
14 NDËRTIMI I RR. "XHAVIT AHMETI" 52570               86,353.38 
15 NDËRTIMI I STREHIMORES - PARKUT TË QENVE-SLIVOVË 52571               89,818.03 
16 ASFALTIMI I RRUGËVE "QAMIL HOXHA", "2 KORRIKU" DHE "REXHEP LUCI" 52575            788,163.11 
17 NDËRTIMI I NËNKALIMIT PËR VETURA NË RRUGËN "AGIM RAMADANI" 52580            200,000.00 
18 NDËRTIMI I RRUGËVE -RR. "BASHKIM FEHMIU", "MINE PEZAI, "PAPA GJON PALI", "SHAHIN KOLONJA" 52653            200,378.57 
19 ASFALTIMI I RRUGËVE-HAJVALI, SOFALI, KOLOVICË, VNESHTA 53526            375,302.47 
20 NDËRTIMI I SHTATORES "ADEM JASHARI" 53604               50,000.00 
21 NDËRTIMI I RRUGËVE NE ZONËN I: QENDRA - TOPHANE, DODONA, BREGU I DIELLIT, ULPIANA, DARDANIA, LAKËRISHTE 53930            411,095.04 
22 NDËRTIMI I RR."BAJRAM BAHTIRI" 53939         2,400,000.00 
23 Ndërtimi i ishullit urban Arbëri - Pallati i Rinisë 54624            500,000.00 
24 Rikonstruimi i platos në lagjen Dardania, rruga "Bill Klinton" (te Santea) 54625            107,988.07 
25 Ndërtimi i tregjeve të gjelbra - (Ulpianë dhe tregun e gjelbër ekzistues prapa komunës) 54627            500,000.00 
26 Ndërtimi i rrugëve në lagjen "Kodra e Trimave" - rr. "Xhevat Begolli", ndërtimi i rrugës "Balshaj", rikonstruimi i rrugës "Dalip Alshiqi" 54638            200,000.00 
27 Ndërtimi i unazës së qytetit, segmenti-lindje-jug-perëndim (Prishtina e Re) 54648            450,000.00 

TOTALI - KAPITALET 17,554,330.85     

18166 - Infrastruktura publike - Prishtinë

1 Ndërtimi I fontanave dhe rregullimi I pompave për furnizim me ujë - zona 1: qendra - Tophane, Dodona, Bregu i Diellit, Ulpiana, DardaNIA, Lakërishte dhe zona 2: 
Kodra e Trimave, Bërnicë e Epërme 52526            75,000.00 

2 Ndërtimi dhe rekonstrimi I pritoreve të autobusëve dhe bankave 53589          182,250.00 

3 Ndërtimi i semaforëve dhe modernizimi i pajisjeve tjera për siguri në komunikacin - zona 1: qendra - Tophane, Dodona, Bregu i Diellit, Ulpiana, Dardania, Lakërishte, 
zona 2: Kodra e Trimave 53593          245,000.00 

4 Ndërtimi dhe rregullimi i varrezave  të martirëve dhe dëshmorëve në fshatin Makoc 54578            17,750.00 

TOTALI - KAPITALET 520,000.00          

18450 - Menaxhimi i katastrofave natyrore 
1 Ndërtimi i shkallëve emergjente në shkollat "Asim Vokshi", "Emin Duraku", "Shkëndija", "Elena Gjika", "Faik Konica" dhe "Zenel Hajdini" 54398               84,966.00 

TOTALI - KAPITALET 84,966.00             

47006 - Bujqësi - Prishtinë
1  NDËRTIMI I THERRTORES PUBLIKE DHE TREGU I KAFSHËVE NË PRISHTINË 49818            500,000.00 

TOTALI - KAPITALET 500,000.00          



73350 - Shërbimet e shëndetësisë primare
1  NDËRTIMI I PUNKTIT TË RI PËR QMU DHE INVENTARIZIMI 52453          209,700.00 

2 RENOVIME TË OBJEKTEVE TË QKMF DHE AMF-VE (QKMF 1,2,3,4,5,6,7) 53647            10,218.00 

TOTALI - KAPITALET 219,918.00          

75526 - Shërbimet sociale
1 NDËRTIMI I QENDRËS MULTIFUNKSIONALE PËR PUNË SOCIALE 50824          580,000.00 

TOTALI KAPITALET 580,000.00          

85006- Shërbimet kulturore - Prishtinë
1 RIKONSTRUIMI DHE RENOVIMI I OBJEKTEVE TË TRASHËGIMISË KULTURORE 49762            29,895.42 

2  QENDRA KULTURORE DHE BIBLIOTEKA NË KODRËN E TRIMAVE (INVENTARI) 50864          418,000.00 

3 RIKONSTRUIMI I PIKËS IKONIKE TË KRYEQYTETIT  "KURRIZI" 52477          779,357.50 

4 RENOVIMI I ARKIVIT TË QYTETIT, TEATRIT "DODONA", BIBLIOTEKËS  "HIVZI SYLEJMANI" 53444            61,985.08 

5 NDËRTIMI I SALLËS MULTIFUNKSIONALE TË KONCERTEVE TE TJEGULLORJA 53985          720,000.00 

TOTALI - KAPITALET 2,009,238.00       

85086 - Sporti dhe rekreacioni - Prishtinë
1 RENOVIMI DHE RREGULLIOMI I HAPËSIRAVE KOMUNALE PËR NEVOJAT E KOMUNITETIT 40440          145,565.00 

2 NDËRTIMI I TRIBUNËS LINDORE NË STADIUMIN  "2 KORRIKU" 50815            18,694.00 

3  NDËRTIMI I TOALETEVE DHE DHOMAVE TË ZHVESHJES NË FUSHAT E FUTBOLLIT TË: "FC PRISHTINA" DHE KF "KOSOVA E PRISHTINËS" BËRNICË 52531          120,000.00 

4 NDËRTIMI I TRIBUNËS "FLAMURTARI" 53986          142,733.00 

5 Ndërtimi, renovimi i hapësirave sportive në lagjet: Dardania, qendra Bregu i Diellit, Mat, Gërmi, Koliq, Besi, Arbëri,  Emshiri, Lagjja e Univerisitetit 54451            50,000.00 

TOTALI - KAPITALET 476,992.00          

92310 - Arsimi parashkollor
1  RENOVIMI I RRJETIT TË UJËSJELLËSIT DHE KANALIZIMIT NË ÇERDHET "YLLKAT" DHE "DIELLI", SHKOLLA "EMIN DURAKU" 53174            89,282.11 

2 NDËRTIMI I ÇERDHES "XIXËLLONJAT" 53351            36,996.00 

3  NDËRTIMI I ANEKSIT TË ÇERDHES "ARDHMËRIA" 53661            63,196.87 

TOTALI - KAPITALET 189,474.98          

93150 - Arsimi fillor, i mesëm i ulët
1 NDËRTIMI I ANEKSIT TË SHKOLLËS "PAVARËSIA" 50971          125,627.09 

2 NDËRTIMI I SHKOLLËS NË LAGJEN "KALABRIA" 52657          198,726.70 

3  RENOVATION OF PRIMARY SCHOOLS: "ASIM VOKSHI", "ZENEL HAJDINI" 53600          924,698.39 

4 BLERJA E PAJISJEVE PËR BIBLIOTEKAT SHKOLLORE NË  "ISMAIL QEMAJLI", "HASAN PRISHTINA", "GJERGJ FISHTA", "METO BAJRAKTARI", "ASIM  
VOKSHI", "MODEL" 53602            81,200.00 

5 PAJISJE, REKUIZITA SPORTIVE DHE PAJISJE TJERA "ISMAIL QEMAJLI", "GJERGJ FISHTA", "FAIK KONICA", "DARDANIA", "ALI KELMENDI" 53607            22,679.80 

6  INSTALIMI  I ELEKTRIKËS, GJENERATORËVE, KLIMA "METO BAJRAKTARI" 53611            10,000.00 

7 Ndërtimi i terreneve sportive dhe rregullimi i oborreve "Sami Frashëri, "Ismail Qemajli", "Hasan Prishtina", "Asim Vokshi", "Zenel Hajdini", etj. 54616          129,628.20 

TOTALI - KAPITALET 1,492,560.18       

94350 - Arsimi i mesëm i lartë
1 NDËRTIMI I SHKOLLËS SË MESME "7 SHTATORI" 49679          349,148.84 

2  PAJISJE (IT, SHKENCË) PËR KABINETE NË "HOXHE KADRI PRISHTINA" 53605            60,000.00 

3 Ndërtimi, renovimi i shkoll. "Sami Frashëri", "Ismail Qemajli", "Hasan Prishtina", "Asim Vokshi", "Zenel Hajdini", "Xhevdet Doda", "Nazim Gafurri" etj54613            79,750.00 

TOTALI KAPITALET 488,898.84          

Totali i kapitaleve nga bartja 25,906,301.00     

KATEGORITË EKONOMIKE Buxheti
1 TOTALI MALLRA DHE SHËRBIME 13 2,739,305.06       
2 TOTALI KAPITALE 30 25,906,301.00     

TOTALI I BARTJES SË MJETEVE 28,645,606.06     

KRYESUES I KUVENDIT
                                                                                                      Fehmi Kupina                                                                                           

............................................



 

 

 

 
Republika e Kosovës 

Republika Kosova – Republic of Kosovo  
  

Komuna e Prishtinës 
 Opština Priština –Municipality of Prishtina      

                

             
                   

 
P R O P O Z I M 
 

Në bazë të dispozitave të nenit 12, paragrafi 12.2, pika d, të Ligjit nr. 03/ L – 040, për Vetëqeverisje 

Lokale dhe të dispozitave të nenit 34, paragrafi 34.1, pika d e Statutit të Komunës së Prishtinës, 01. nr. 

110 – 391, të dt. 25.2.2010, Kuvendi i Kryeqytetit, në mbledhjen e mbajtur më _____, merr këtë: 

 
 

 

V E N D I M 
    PËR SUBVENCIONIMIN E KOMPANISË RAJONALE TË MBETURINAVE 

          “PASTRIMI” SH.A. 
 

 
1.   Miratohet Subvencionimi i Kompanisë Rajonale të Mbeturinave “Pastrimi” Sh.A. 

 

2.   Sipas pikës 1 të këtij Vendimi, shuma e mjeteve financiare është në vlerë prej 300,000.00 € (treqind  
  mijë euro) shumë kjo e siguruar nga kategoria e subvencioneve dhe transfereve - nga Administrata           

  Komunale 16306 

 

3.  Sipas pikës 1 dhe 2 të këtij Vendimi, qëllimi i subvencionimit të KRM “Pastrimi” është ndihma për  
  ndërmarrjen për shkak të gjendjes emergjente me mbeturinat dhe gjendjes së vështirë financiare në  

  të cilën ndodhet ndërmarrja. 

 

4.   Për zbatimin e këtij vendimi do të kujdesen: Kryetari i Kryeqytetit dhe Drejtoria e Financave.  

 

5.   Ky vendim hyn në fuqi 30 (tridhjetë) ditë pas regjistrimit në Zyrën e protokollit të   

  Ministrisë së Administrimit të Pushtetit Lokal, si dhe 7 (shtatë) ditë pas publikimit në   

  gjuhët zyrtare në ueb – faqen e komunës. 

 
 

 

 

 

 

 

KUVENDI I KRYEQYTETIT                                                          KRYESUES I KUVENDIT 
                                                                                                                      Fehmi  Kupina                                                                   



 

 

 
 

Republika e Kosovës 
Republika Kosova – Republic of Kosovo 

 
Komuna e Prishtinës 

Opština Priština –Municipality of Prishtina 

             

     
                   

 

PROPOZIM 
 

Në mbështetje të nenit 12 paragrafi 2 shkronja (d), nenit 17 dhe nenit 40 të Ligjit Nr.03/L-
040 per Vetëqeverisje Lokale të Kosovës ("Gazeta Zyrtare e Republikës së Kosovoës Nr. 
28/2008"), nenit 21 të Ligjit Nr. 06/L-092 për Dhënien në Shfytëzim dhe Këmbimin e 
Pronës së Paluajtshme të Komunës ("Gazeta zyrtare e Republikes së Kosoves Nr. 
10/2019"), nenit 5 paragrafi 1 pika 1.2, lidhur me nenin 24 dhe nenin 25 të Rregullores 
(QRK) Nr. 09/2020 për Përcaktimin e Procedurave të Dhënies në Shfrytëzim dhe 
Këmbimin e Pronës së Paluajtshme të Konunës, kërkesës së Ministrisë së Drejtësisë me 
Nr. Prot. 01-887 të datës 05.05.2025, nenit 34, paragrafi 34.1, pika d e Statutit të Komunës 
së Prishtinës, 01. nr. 110 – 391, dt. 25.2.2010, Kuvendi i Kryeqytetit, në mbledhjen e 
mbajtur me datë __/__/____, merr këtë: 
 
 

VENDIM 
Për dhënien në shfrytëzim afatshkurtër të pronës së paluajtshme të Komunës për rastet 

e veçanta 
 

1. Miratohet vendimi për dhënien në shfrytëzim Ministrisë së Drejtësisë, pronën e 
paluajtshme të Komunës së Prishtinës. 

2. Prona e paluajtshme e dhënë në shfrytëzim sipas pikës 1 të këtij vendimi është:  
2.1. Objekti në pronësi të Komunës së Prishtinës, nr. 6343-1-29-0, i ndërtuar në 
parcelën me numër kadastral: P-71914059-06343-0 e cila evidentohet në emër të 
P.SH. KKPrishtina ½ dhe P.SH. ZAD, në hapësirën prej 183,66 m2, e cila hapësirë 
ndahet nga hapësirat e tërësishme të objektit. 

3. Qëllimi i dhënies në shfrytëzim i pronës së paluajtshme të komunës të cekur në 
pikën 1 dhe 2 të këtij vendimi bëhet me qëllim të garantimit të funksionimit të 
“Muzeut të Mbijetuarve të Dhunës Seksuale Gjatë Luftës në Kosovë”, i cili është 
themeluar dhe menaxhuar nga Fondacioni Jahjaga.  

4. Afati kohor për dhënien në shfrytëzim të pronës së paluajtshme të Komunës të 
cekur në pikën 1 dhe 2 të këtij vendimi është për periudhën afatshkurtër 15 vjet 
(pesëmbëdhjetë vjet).   

5. Prona e paluajtshme sipas pikës 1 dhe 2 të këtij vendimi i jepet Minsitrisë së 
Drejtësisë, pa kompensim.  



6. Prona e paluajtshme sipas pikës 1 dhe 2 të këtij vendimi e dhënë në shfrytëzim, 
nuk e ndërron tituallarin juridik dhe pronare e objektit mbetet Komuna e 
Prishtinës, e cila pronë nuk mund të tjetërsohet, nuk mund të jetë objekt i ndonjë 
barre tatimore apo cfarëdo ngarkese tjetër mbi këtë pronë.  

7. Autorizohet Kryetari i Komunës që të përcaktojë me kontratë të veçantë të drejtat 
dhe përgjegjësisë e Komunës së Prishtinës dhe Minsitrisë së Drejtësisë.  

8. Obligohet Drejtoria për Kadastër e Komunës së Prishtinës të bëjë evidentimin në 
librat kadastral të komunës, pronën e paluajtshme të dhënë në shfrytëzim për 
rastet e veçanta, sipas pikës 1 dhe 2 të këtij vendimi.  

9. Ky vendim hyn në fuqi 30 (tridhjetë) ditë pas regjistrimit ne Zyrën e protokollit të 
Ministrisë së Administrimit të Pushtetit lokal, si dhe shtatë 7 (shtatë) ditë pas 
publikimit në gjuhët zyrtare në ueb-faqen e Komunës. 

 
 
Vendimi i dërgohet: 

o Kryetarit të Komunës; 
o Drejtorisë e Kadastrit; 
o Ministrisë së Drejtësisë; 
o Ministrisë së Administrimit të Pushteit Lokal; 
o Arkivit. 

 
 
 
 
 
KUVENDI I KRYEQYTETIT                                                  Kryesuesi i Kuvendit  
01-Nr.                                                                                                      Fehmi Kupina 
                 
 











Nr. prot. ________ 

Data: //2025 

Për: Kryesuesin dhe Anëtarët e Kuvendit të Kryeqytetit 

 

Lënda: Dhënia në shfrytëzim e pronës së paluajtshme të komunës për rastet e veçanta, për “Muzeun e 

të Mbijetuarave të Dhunës Seksuale gjatë Luftës në Kosovë”, sipas kërkesës së Ministrisë së Drejtësisë 

I nderuar Kryesues, 

Të nderuar anëtarë të Kuvendit të Kryeqytetit, 

Në përputhje me përgjegjësitë ligjore po ju adresoj kërkesën për shqyrtim dhe miratimin për dhënien e 

pronës komunale në shfrytëzim për rastet e veçanta, sipas kërkesës së Minsitrisë së Drejtësisë për 

“Muzeun e të Mbijeturve të Dhunës Seksuale gjatë Luftës në Kosovë”, i themeluar dhe menaxhuar nga 

“Fondacioni Jahjaga”. Kjo nismë që ka marrë përkrahje të plotë institucionale nga Ministria e Drejtësisë e 

Republikës së Kosovës, e cila është prezantuar përmes kërkesës zyrtare nr. 01-882, datë 05.05.2025, 

adresuar Komunës së Prishtinës. 

Ky muze përfaqëson një nga iniciativat më të rëndësishme të drejtësisë tranzicionale dhe kujtesës 

kolektive në vendin tonë, dhe synon të ofrojë një hapësirë publike të qëndrueshme për fuqizimin e të 

mbijetuarve të dhunës seksuale gjatë luftës, si dhe për edukimin e brezave të rinj për të kaluarën historike 

dhe  vlerave të drejtësisë dhe dinjitetit njerëzor.  

Korniza ligjore: Kërkesa për dhënien në shfrytëzim të pronës së paluajtshme të komunës mbështetet në 

në dispozitat ligjore si vijon: 

 Neni 21 të Ligjit Nr. 06/L-092 për Dhënien në Shfrytëzim dhe Këmbimin e Pronës së Paluajtshme 

të Komunës, që mundëson dhënien në shfrytëzim të pronës komunale për rastet e veçanta; 

 Nenin 24 i Rregullores (QRK) nr. 09/2020 për Procedurat për Dhënien në Shfrytëzim dhe 

Këmbimin e Pronës së Paluajtshme të Komunës, i cili rregullon rastet e veçanta të dhënies në 

shfrytëzim për interes të përgjithshëm publik. 

Duke iu referuar legjislacionit në fuqi, në veçanti dispozitave të Ligjit Nr. 06/L-092 për Dhënien në 
Shfrytëzim dhe Këmbimin e Pronës së Paluajtshme të Komunës dhe Rregullores (QRK) nr. 09/2020 për 
Procedurat për Dhënien në Shfrytëzim dhe Këmbimin e Pronës së Paluajtshme të Komunës, Ministria e 
Drejtësisë ka paraqitur kërkesën zyrtare nr. 01-882, datë 05.05.2025, drejtuar Komunës së Prishtinës, për 

dhënien në shfrytëzim të pronës komunale për rastet e veçanta për “Muzeun e të Mbijetuarve të Dhunës 
Seksuale gjatë Luftës në Kosovë”. 

Arsyetimi i kërkesës: Në cilësinë e Kryetarit të Kryeqytetit dhe duke vepruar në përputhje me nenin 25 të 

Rregullores (QRK) nr. 09/2020 për Procedurat për Dhënien në Shfrytëzim dhe Këmbimin e Pronës së 

Paluajtshme të Komunës, pas pranimit të kërkesës zyrtare nga Ministria e Drejtësisë për dhënien në 

shfrytëzim të pronës komunale për rast të veçantë  për “Muzeun e të Mbijetuarve të Dhunës Seksuale 

gjatë Luftës në Kosovë” i cili është themeluar dhe menaxhohet nga “Fondacioni Jahjaga”, e adresoj këtë 
kërkesë për shqyrtim dhe miratim në Kuvendin e Kryeqytetit. 

“Muzeu i të Mbijetuarve të Dhunës Seksuale gjatë Luftës në Kosovë”, do të jetë një hapësirë që: 

 Ruan kujtesën kolektive dhe dëshmitë autentike të të mbijetuarve; 

 Shërben si vend edukimi për të rinjtë dhe qytetarët mbi pasojat e dhunës, luftës dhe padrejtësisë; 

 Përforcon angazhimin e institucioneve për të drejtat e njeriut; 

 Promovon vlerat demokratike dhe përpjekjet për drejtësi e pajtim të qëndrueshëm. 

Duke marrë parasysh se dhuna seksuale gjatë luftës në Kosovë ka qenë një ndër format më çnjerëzore të 

dhunës ndaj popullsisë civile gjatë luftës, dhe se mijëra gra e burra u bënë viktima të saj, është detyrim 

institucional të kontribuojmë në ruajtjen e së vërtetës historike dhe në ofrimin e hapësirave që 

përforcojnë drejtësinë dhe respektin për të mbijetuarit, si mesazh i fuqishëm i përkushtimit ndaj së 

vërtetës dhe kujdesit ndaj të mbijetuarve. 

Prandaj, ofrimi i mbështetjes sonë përbën një veprim konkret të përgjegjësisë publike, duke i dhënë 

kuptim parimeve të solidaritetit, respektit për viktimat dhe ndërtimit të një shoqërie që përballë me 

dinjitet padrejtësitë historike. 

Së bashku me këtë kërkesë, bashkëngjitur i përcjellë për shqyrtim edhe materialet përcjellëse të kërkuara 

sipas rregullores, përfshirë: 

 Dokumentacionin pronësor të pronës komunale; 

 Kërkesën e Ministrisë së Drejtësisë me arsyetimin për interes të përgjithshëm publik; 

 Projekt-vendimin për shqyrtim dhe miratim nga Kuvendi i Kryeqytetit. 

Me besim në përkrahjen tuaj dhe me konsideratë të lartë për rëndësinë e kësaj nisme, ju ftoj t’a 

mbështesim këtë kërkesë dhe t’a konkretizojmë përkushtimin tonë institucional ndaj drejtësisë shoqërore 

dhe kujtesës historike. 

Me Respekt, 

Përparim RAMA 

Kryetar i Komunës së Prishtinës 

